
Eksámen di Hòlter
Registrashon di ritmo 
di bo kurason

Pakiko e eksámen aki?

Bo dòkter a pidi un Eksámen di Hòlter pa bo.

Ku e eksámen aki nos ta tene e ritmo di 

bo kurason na bista durante 1, 2, òf 3 dia. 

Asina nos por mira si tin desviashonnan 

den e ritmo. Tambe nos por kontrolá si bo 

remedinan ta funshoná bon.

Eksámen di Hòlter
Kiko ta un Hòlter?

Un Hòlter ta un aparato chikitu ku ta registrá ritmo di bo 

kurason. Bo ta karga e aparato aki den un tas chikitu rònt di 

bo garganta òf bo sintura.

Lo pega kuater steker (elektrodo) riba bo pechu.

Esakinan ta konektá na e aparato. E eksámen no ta hasi doló.

Preparashon

•	 No usa body lotion, zeta, body milk òf krema kontra 

solo riba dia di konektá. E stekernan ta keda mihó na 

nan lugá e ora ei.

•	 Bisti paña hanchu durante konekshon i durante 

kargamentu di e Hòlter.

•	 No bisti kadena, esaki por kousa interupshon.

E aparatonan por ta diferente for di e imágen demostrá

Konekshon di e Hòlter

•	 Bo ta tuma lugá riba un stul ku e parti ariba di e kurpa 

sunú.

•	 E enfermero/a ta limpia e kueru ku alkohòl.

•	 E ta pega e stekernan riba bo pechu.

•	 Ora sende e Hòlter, pa un tempu kòrtiku un lus bèrdè ta 

sende. E lus ei ta paga di mes. E aparato sí ta sigui midi 

normalmente.

•	 Abo mes no tin nodi di manehá nada na e aparato.

Despues di konektá e aparato bo por bai kas òf trabou 

mesora.

Durante e eksámen

•	 Bo ta karga e Hòlter den un tas chikitu rònt di bo 

garganta òf bo sintura.

•	 Bo por sigui hasi bo aktividatnan diario.

•	 Ducha i landa no ta permití, esei por hasi daño na e 

Hòlter.

•	 Un steker a laga bai? Pega esaki bèk mas pronto posibel 

ku teip.

E diario di Hòlter

Lo manda bo kas ku un diario.

Ora tin keho bo ta anotá e índole di e keho den e diario, e 

aktividat ku bo ta hasi na e momentu ei, i e ora ku e keho ta 

surgi.

Aki bo ta nota por ehèmpel:

•	 Ki ora bo tin kehonan manera batimentu di kurason, 

kabes ta bira, baimentu leu, doló na pechu, sinti benout, 

òf walmentu di stoma;

•	 Si e kehonan ta surgi ora bo ta hasi un esfuerso, ora bo 

ta sosegá, òf por ehèmpel ora bo ta na soño.

E informashon aki ta yuda e dòkter pa relashoná e kehonan 

na e midimentunan.

Imágen:
Ehèmpel di stekernan konektá 
pegá riba e pechu.

Despues di e eksámen

•	 1, 2, òf 3 dia despues bo por kita e 

stekernan for di bo kueru na kas (esaki 

ta dependé di e ora ku a palabrá ku bo).

•	 Bo por kita e waya for di e aparato.

•	 Bo por tira e stekernan afó.

•	 Bo por eliminá restunan di leim ku zeta 

(por ehèmpel baby oil òf zeta dushi).

•	 E kueru ta kòrá? Hunta esaki e ora ei ku 

un krema fèt manera vaselin.

Bo ta entregá e Hòlter i e diario yená na bali 

di resepshon, bali 5, òf kamber B.

Resultado di e eksámen

E kardiólogo ta wak e resultadonan di e 

Hòlter. Bo ta haña e resultado durante bo 

sita di siguimentu, a ménos ku e dòkter ku ta 

atendé bo a palabrá algu otro ku bo.

